
V E N D I M

PËR SHQYRTIMIN E KËRKESËS PËR REGJISTRIMIN E KOALICIONIT ALEANCA  PËR TË ARDHMEN , PËR ZGJEDHJET E QEVERISJES VENDORE 2011
Komisioni Qendror i Zgjedhjeve në mbledhjen e datës 24.03.2011 me pjesëmarrjen e:

    Arben
RISTANI

-
Kryetar
    Hysen
OSMANAJ 

-
Anëtar

    Klement
ZGURI 

-
Anëtar
      Vera
SHTJEFNI 

- 
Anëtare

Shqyrtoi çështjen me:

OBJEKT:
Për regjistrimin e Koalicionit “Aleanca  për të Ardhmen” , për zgjedhjet e Qeverisjes Vendore,të 8 Majit 2011
BAZË LIGJORE:
Neni  21, pika 1  dhe neni 65  i Ligjit nr.10019, datë 29.12.2008 “Kodi Zgjedhor i Republikës së Shqipërisë” dhe vendimi i KQZ-së Nr. 167, datë 10.03.2011 “ Për miratimin e disa rregullave për regjistrimin e Koalicioneve Zgjedhore në KQZ”.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike 

V Ë R E N:

Nё mbështetje të nenit 92, shkronja “gj” dhe 93  të Kushtetutës së Republikës së Shqipërisë , si dhe të nenit 10 , paragrafi 1 të Ligjit nr. 10019 , datë 29.12.2008 “Kodi Zgjedhor i Republikës së Shqipërisë”  , Presidenti i Republikës me Dekretin nr. 6668, datë 06.09.2010 , ka dekretuar datën 8 Maj 2011 për zhvillimin e Zgjedhjeve për  Organet e Qeverisjes Vendore 2011.

Në mbështetje të nenit 64 të Kodit Zgjedhor, Partia Socialiste e Shqipërisë me Kryetar Z. Edi Rama, Partia Demokristiane e Shqipërisë  me Kryetar Z. Nard Ndoka, Partia Social Demokrate me kryetar Z. Skënder Gjinushi, Partia Demokracia Sociale me Kryetar Z. Paskal Milo,  Partia Ligj dhe Drejtësi me Kryetar Z. Spartak Ngjela, Partia G99 me Kryetar Z. Ervin Mete, Partia Socialiste e Vërtetë me Kryetar Z. Petro Koçi, Partia e Gjelbër  me Kryetar Z. Edlir Petanaj, Partia Rruga e Lirisë me Kryetar Z. Kurt Kola, Partia Aleanca Arbnore Kombëtare me Kryetar Z. Gjet Ndoj, Partia Socialiste e Moderuar me Kryetar Z. Gjergj Koja, Partia e Mbrojtjes së të Drejtave të Punëtorve me Kryetar Z. Kadri Isufaj, Partia Bashkimi Republikan Shqiptar me Kryetar Z. Zane Llazi, Partia Reformatore Demokratike me Kryetar Z. Skënder Halili,  Partia Ardhmëria Shqiptare me Kryetar Z. Emin Subashi, Partia Bashkimi Popullor i Pensionistëve Shqiptar me Kryetar Z. Selami Jenisheri, Partia Për Mbrojtjen e të Drejtave të Emigrantëve me Kryetar Z.Ymer Kurti, Partia e Punës së Shqipërisë e Riorganizuar me Kryetar Z. Marko Dajti, Partia Uniteti Kombëtar  me Kryetar Z. Idajet Beqiri, Partia Demokrate për Integrim dhe Prosperitet me Kryetar Z.Halim Sehitaj, Partia Lëvizja për Drejtësi e Shqiptarëve  me Kryetar  Z. Astrit Kosturi, Partia Toleranca e Re e Shqipërisë me Kryetar Z. Avdi Keçi, Partia Demokratike e Bashkimit Musliman me Kryetar Z.Sabri Jacaj, Partia e Pajtimit Kombëtar me Kryetar Z.Spartak Dobi, janë regjistruar pranë KQZ-së, si subjekte zgjedhore për Zgjedhjet e Organeve të Qeverisjes Vendore të 8 Majit  2011 .

Komisioni Qëndror i Zgjedhjeve ka bëre respektivisht regjistrimin e këtyre partive si subjekte zgjedhore  me vendimet,  Nr.160 datë 09.03.2011, Nr.138, datë 07.03.2011, NR. 156, datë 09.03.2011, Nr. 150, datë 09.03.2011, Nr. 161, datë 09.03.2011 dhe Nr. 164, datë 09.03.2011, Nr. 159, datë 09.03.2011, Nr. 148, datë 09.02.2011, Nr. 162, datë 09.03.2011, Nr. 146, datë 09.03.2011, Nr.137, datë 07.03.2011, Nr. 132, datë 07.03.2011, Nr. 124, datë 04.03.2011, Nr. 134, datë 07.03.2011, Nr. 133, datë 07.03.2011, Nr. 157, datë 09.03.2011, Nr. 158, datë 09.03.2011 , Nr. 117, datë 04.03.2011, Nr.147,  datë 09.03.2011, Nr. 136, datë 07.03.2011, Nr. 100, datë 25.02.2011, Nr. 166,datë 09.03.2011,Nr.154,datë 09.03.2011,Nr.145 datë 09.03.2011. 
Në datën 23.03.2011,Nr.1555 Prot , në Zyrën e Protokollit të KQZ-së, partitë e sipërpërmendura kanë depozituar një kërkesë të përbashkët, nëpërmjet të cilës kërkohet regjistrimi i koalicionit ”Aleanca për të Ardhmen” 
Bashkёlidhur kёrkesёs për regjistrimin e koalicionit “Aleanca për të Ardhmen” , ёshtë depozituar edhe Marrëveshja për krijimin e  koalicionit, në të cilën është shprehur vullneti i partive të sipërpërmendura për të qenë pjesëmarrëse të këtij koalicioni. Në kërkesë është pasqyruar emri i koalicionit “Aleanca për të Ardhmen”, shkronjat nistore, mënyra e paraqitjes së kërkesave të koalicionit për regjistrimin e kandidatëve sipas përcaktimeve të bëra në Kod dhe emri e mbiemri i personit i cili do të ketë të drejtën të caktojë vëzhgues në KZAZ, KQV dhe VNV. Në marrëveshje është përcaktuar se Z. Edi Rama do të jetë personi i autorizuar për të kryer çdo veprim ligjor lidhur me :

· Rregjistrimin  e koalicionit si subjekt zgjedhor,pa pasur nevojë nga secili anëtar i këtij koalicioni
· Paraqitjen e kërkesave të koalicionit për regjistrimin e kandidatëve për Kryetar Bashkie dhe Komune 
· Delegimin e të drejtës për të caktuar vëzhgues bazuar në dispozitat e Kodit Zgjedhor dhe rregullat përkatëse të miratuara nga KQZ.
Me shkresën nr.1608.Prot, datë 24.03.2011, Partia Lëvizja për Drejtësi e Shqiptarëve, paraqiti kërkesën për largimin dhe shkëputjen e kësaj Partie nga Koalicioni Aleanca për të Ardhmen. Sipas kërkuesit pas biesedimeve qe ky i fundit pati me drejtues të Partisë Socialiste dhe me kryetarin e saj Z. Edi Rama, nënshkroi marrëveshjen dhe me pas nuk mori kopje të saj. 
Kjo është shenjë e moskorektesës dhe seriozitetit dhe për këtë arsye Kryetari i Partisë si personi i cili ka përfaqësuar partinë në këtë marrëveshje duke e nënshkruar atë, ka vendosur të tërhiqet nga marrëveshje duke mos qene më si parti pjesëtare e këtij koalicioni.

Komisioni Qendror i Zgjedhjeve në mbledhjen e datës  24.03.2011, Shqyrtoi kërkesen e paraqitur dhe konstaton se në mbështetje të nenit 65 të Kodit Zgjedhor dhe Vendimit të KQZ-së, nr.167, datë 10.03.2011, në themel të krijimit të koalicionit është vullneti i partive për të qenë pjesëstare të këtij koalicioni. Nisur nga kërkesa e paraqitur, Partia Lëvizja për drejtësi e Shqiptarëve nuk ka më vullnet për të qenë pjesë e këtij koalicioni atëhere kjoparti nuk mund të jetë pjesëtare e koalicionit Aleanca për të Ardhmen. Gjithashtu nga verifikimi i elementeve të tjera të kërkesës për regjistrim koalicioni, KQZ konstatoi se, dokumentacioni i paraqitur nga 23 partitë e tjera të sipërpërmendura, është në përputhje me nenin 65, te ligjit  Nr. 10019, date 10.03.2011 
“Kodi Zgjedhor i Republikës së Shqipërisë dhe Vendimin e KQZ nr. 167, datë 10.03.2011 
“ Për miratimin e disa rregullave për regjistrimin e koalicioneve zgjedhore në KQZ.

PËR KËTO ARSYE:

Komisioni Qendror i Zgjedhjeve mbështetur në nenin 21, pika 1 dhe në nenin 65 të Ligjit nr.10019, datë 29.12.2008 “Kodi Zgjedhor i Republikës së Shqipërisë” dhe Vendimi i KQZ-së 
nr. 167, datë 10.03.2011 “ Për miratimin e disa rregullave për regjistrimin e Koalicioneve Zgjedhore në KQZ”.
V E N D O S I:
1. Pranimin e kërkesës së Partisë Lëvizja për Drejtësi e Shqiptarëve, për tërheqjen e Kësaj Partie nga Marrëveshja e Bashkëpunimit për Krijimin e Koalicionit Zgjedhor “Aleanca për të Ardhmen” 
2. Të regjistrojë Koalicionin “Aleanca për të Ardhmen”, si subjekt zgjedhor pjesëmarrës në zgjedhjet për Qeverisjen Vendore të datës 08.05.2011. 
Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 (pesë) ditëve nga shpallja e tij.

